
  Surselva Romontscha 

Protocol 
dalla radunonza generala dalla Surselva Romontscha (SR), 
sonda, ils 4 da zercladur 2011 allas 16.00 uras 
ell’aula dalla scola mercantila a Glion 
 
Tractandas: 

1. Avertura e beinvegni 
2. Tscharna dils dumbravuschs 
3. Protocol 
4. Rapport da gestiun 2010 
5. Rendaquen 2010 
6. Elecziuns 
7. Program da lavur 2011 
8. Varia 

 
 
1. Avertura e beinvegni 
 

La presidenta dalla SR Annalisa Cathomas arva la radunonza cun far in beinvegni e 
sora Ermelinda Maissen beneventa tuts presents el num dalla claustra da Glion. 
Silsuenter tegn Martin Gabriel, il scarvon dil marcau da Glion, in cuort plaid, 
presentond igl emprem marcau spel Rein. Glion dumbra 2570 habitonts ed 
enconuscha sco las biaras vischnauncas en nossa regiun medemamein il problem 
dalla demografia. El ei pertscharts digl engaschi dalla SR, cunzun era en connex 
culla situaziun linguistica speciala da Glion, ed engrazia persuenter. 
Curdin Tuor, il menader dil Center da formaziun Surselva, presenta quei menaschi 
che gioga ina rolla fetg impurtonta per la regiun e cunzun era pil romontsch. 
 
2. Tscharna dils dumbravuschs 
 

Martin Cabalzar vegn proponius ed eligius unanimamein sco dumbravuschs. 
 
3. Protocol 
 

Il protocol dalla radunonza generala 2010 ei publicaus silla pagina d’internet dalla 
SR, www.surselva-romontscha.ch. Ultra da quei ein vegnidas repartidas copias. El 
vegn approbaus unanimamein. 
 
4. Rapport da gestiun 2010 
 

Il rapport da gestiun 2010 ei staus publicaus en La Quotidiana. Annalisa Cathomas 
ed il co-president Rino Darms prelegian e commenteschan quel cun projectar ils 
temas e las activitads che han fatschentau la SR il pli fetg, per exempel il cudischet 
cun canzuns da Nadal, il cudisch pertuccont la gronda schanza da crescher si cul 
romontsch ni la fusiun da vischnauncas da Glion plus. 
 
5. Rendaquen 2010 
 

Il cassier Carl Caflisch presenta il quen che siara cun entradas da frs. 45'489.60 ed 
expensas da frs. 37'300.75, pia cun in gudogn da frs. 8188.85. Igl agen capital munta 
a frs. 94'357.-. 

Rino Darms prelegia il rapport dils revisurs ch’ein absents e propona d’approbar il 
rendaquen. Quei succeda unanimamein. 
 
6. Elecziuns 
 

Cunquei che negin ha demissiunau dat ei era buc elecziuns. 
 
7. Program da lavur 2011 
 

Annalisa Cathomas presenta finamiras e projects pigl onn 2011: 
1. Optimar e sustener il romontsch en scola e prescola (scolas bilinguas) 
2. Porscher maun en damondas da lungatg e lavur da lobbying en favur dil 

romontsch (sentupadas da cauvitgs, discussiuns cun responsabels davart RG 
ni sursilvan en scola)  

3. Dar impuls per l‘elaboraziun d‘ovras culturalas romontschas (disc cumpact 
cun canzuns da Nadal, ‚Nies Tschespet‘)  

4. Elaboraziun d‘objects pil mintgadi che fan vegnir il romontsch era 
enconuschents en autras domenas  

 
8. Varia 
 

Plirs commembers resp. commembras vulan intervegnir co la SR prevedi da 
seposiziunar ella discussiun Pro Idioms - Pro Rumantsch. La presidenta declara che 
la SR vegli buca prender partida per ina ni l’autra vart, ella vegli denton far vinavon 
tut il pusseivel per sustener il lungatg romontsch leu nua che quei fetschi senn e da 
basegns. Quei sappi esser els idioms ni forsa era en rumantsch grischun. Ei 
seresulta ina viva discussiun, ella quala ins senta che las ideas tgei ch’ei il meglier pil 
romontsch ein fetg differentas. Il president dalla Lia Rumantscha Vincent Augustin 
appellescha alla sauna raschun en caussa. 
Giusep Capaul presenta la situaziun dil curtin d’honur a Trun e supplichescha la SR 
da sustener la tgira da quei bi curtin. Martin Cabalzar menziunescha che da sias uras 
hagi la Romania fatg in contract culla vischnaunca da Trun, tenor il qual la 
vischnaunca seigi responsabla per la tgira dil curtin e la Romania resp. SR per las 
undrientschas sco talas. 
 
La presidenta Annalisa Cathomas fa aunc attenta al program dalla sera e siara la 
radunonza, engraziond a siu co-president ed als auters consuprastonts sco era alla 
Ligia Romontscha Surselva per la buna collaboraziun. Ella engrazia era a tut quels 
che han priu peda da vegnir a Glion. 
 
 Mustér, ils 5 da fenadur 2011 
 
 
 l’actuara 
 Manuela Schnoz-Flury 
 
 
Suenter la radunonza han interessents giu la caschun da tschenar ensemen culla 
suprastonza ella sala da magliar dalla claustra. Allas 20.00 uras han Gion Andrea 
Casanova e Lothar Deplazes delectau ils presents cun lur melodias e texts. 


